
KJKP "RAD" d.o.o. Sarajevo, Paromlinska 57, koga zastupa v.d. direktor Mirsad 
Hošić, dipl. ing. maš. (u daljem tekstu: "Kupac") 
Broj rješenja:  UF/I-889/01 
Porezni broj:     01700105 
Identifikacioni PDV broj:   200316890001 
Transakcijski račun broj:   338-900-2208077649  

 UniCredit banka d.d. Sarajevo 
i 

 
„BOM - IMPEKS“ d.o.o. Banja Luka, ul. Jovana Bijelića bb, kojeg zastupa direktor 
Mitar Samardžija (u daljem tekstu: „Prodavac“) 
Broj rješenja:   057-0-Reg-Z-20-004292 
PDV broj:   400860640000 
Transakcijski račun broj: 552-000-18338645-06 

Addiko bank d.d. Banja Luka 
zaključili su 

U G O V O R 
            O NABAVCI SOLI ZA POSIPANJE SAOBRAĆAJNICA (REFUZNE) 

 
PREDMET UGOVORA 

Član 1. 
Predmet ovog Ugovora je nabavka soli za posipanje saobraćajnica (refuzne), prema 
ponudi Prodavca broj 795/20 od 30.12.2020. godine, Odluci o rezultatima okončanog 
postupka javne nabavke broj 05-03-04-1118/21 od 19.01.2021. godine donešene po 
Obavještenju o nabavci objavljenog dana 03.12.2020. godine te na osnovu Okvirnog 
sporazuma od 10.02.2021. godine. 
 

Član 2. 
Kupoprodaja robe iz prethodnog člana vršit će se pojedinačnim narudžbenicama. 
Porudžbenica treba da sadrži količinu, rokove isporuke, puni naziv  i adresu sjedišta, 
identifikacioni broj, sjedište institucije, naziv banke i broj računa. 
Prodavac se obavezuje: 

- da će isporučiti količinu od 4.000,00 tona morske soli za posipanje cesta 
NaCl, u rasutom stanju; 

- Svaku pojedinačnu isporuku na odredištu, Kupac preuzima putem svog 
predstavnika na terenu (na punktu) putem otpremnice sa naznačenim 
datumom isporuke, količinom soli, vrstom soli i porijeklom soli; 

- Isporučena roba mora zadovoljavati tehničke uvjete dane u Smjernicama 
za projektiranje, građenje, održavanje i nadzor na putovima - Knjiga III, dio 
3: Zimska služba, objavljene u službenim novinama F.BIH 80/06, i to u 
točkama od 3.3.7.2.1.1 do 3.3.7.2.2. 

- Isporučena so NaCl mora biti čista i u njoj NaCl mora biti zastupljen sa 
minimum 96% na suhu tvar, sa maximalno 2% netopivih materija.  

- Dozvoljena vlaga max 4%;  
- Granulometrijski sastav soli, (u skladu sa tačkom 3.3.7.2.1.1. Smjernica 

za projektiranje, građenje, održavanje i nadzor na putovima- Knjiga III, dio 
3: Zimska služba), ispitan prema standardu EN 933-1 i EN 933-2 mora biti 
takav da je zrna preko 4 mm max do 10%, zrna od 2 do 4 mm 15 do 40%, 
zrna od 0,4 do 2 mm 40 do 70% i zrna ispod 0,4 mm max 15%; 

- Efikasnost soli pri topljenju leda uz uvažavanje temperature -5 C. 
Zahtjevana efikasnost topljenja je najamanje 5 ml leda za vrijeme od 60 
min pri posipu 100 g/m2; 

- Isporučena sol ne smije se zgrudati. Prodavac je dužan navesti podatke o 
vrsti i količini korištenog dodatka protiv stvrdnjavanja i priložiti analizu. 
Priložena mora biti analiza svih cijanida u slučaju korištenja cijanidnih 

kompleksa. Dozvoljena količina kalijevog heksacijanoferata (II) trihidrat (II) 
trihidrata (K4Fe(Cn)6 * 3H2O) je minimalna količina, koja trajno sprječava 
ugrudvavanje, ali ne više od 150 mg/kg u originalno nabavljenoj soli; 

- Isporučena so ne smije ekološki zagađivati okoliš. Najviše dozvoljene 
koncentracije opasnih materija, koje može sadržavati so su zadane 
točkom 3.3.7.2.2 Smjernice za projektiranje, građenje, održavanje i nadzor 
na putovima - Knjiga III, dio 3: Zimska služba; 

- Kvalitetu soli po traženim kriterijima Prodavac dokazuje originalnim 
atestom izdanim od ovlaštene institucije u BiH koji ne smije biti stariji od 3 
mjeseca. (Za svakih isporučenih 1.000 tona Isporučitelj mora dostaviti 
atest za sol). Metode ispitivanja zahtijevanih karakteristika soli su date 
točkom 3.3.7.2. Smjernica za projektiranje, građenje, održavanje i nadzor 
na putovima- Knjiga III, dio 3: Zimska služba;  

- Kupac ima pravo izvršiti dodatnu kontrolu kvaliteta soli; 
- Istovar soli na odredištu vršit će radnici i mehanizacija Prodavca, što je 

uračunato u cijenu soli; 
 
CIJENA 

Član 3. 
Cijene proizvoda su fiksne i nepromjenljive. Fakturisanje robe vrši se po važećem 
cjenovniku Prodavca iskazanom u ponudi broj 795/20 od 30.12.2020. godine koja 
čini sastavni dio Okvirnog sporazuma i ovog Ugovora.  
Jedinična cijena za morsku sol NaCl, 0-4 mm, vlaga do 4% iznosi: 

- 124,70 KM/t bez uračunatog PDV-a 
Očekivana vrijednost Ugovora iznosi 391.300,00 KM bez uračunatog PDV-a. 
Na jedinične cijene je dat popust u iznosu od 21,55%, u skladu sa Izvještajem o toku 
i završetku E-Aukcije. 
Naručilac se ne obvezuje na nabavku utvrđenih količina u cjelosti. Stvarna realizacija 
zavisi od potreba ugovornog organa i raspoloživih finansijskih sredstava. 
 
GARANCIJA 
         Član 4. 
Prodavac je obavezan dostaviti garanciju u iznosu od 10% od ukupne vrijednosti 
ugovora za dobro izvršenje posla. Rok za dostavljanje garancije je deset (10) dana 
od dana potpisivanja Ugovora. 
Ukoliko ista ne bude dostavljena u datom roku, smatrati će se da je Prodavac 
odustao od Ugovora. 
 
ROK ISPORUKE 

Član 5. 
Isporuka robe iz člana 1. ovog Ugovora vršit će se pojedinačnim narudžbenicama. 
Prodavac se obavezuje da će robu koja je predmet ovog Ugovora Kupcu isporučiti u 
roku od maksimalno 3 dana od trenutka dostavljanja narudžbenice. 
 
NAČIN PLAĆANJA 

Član 6. 
Plaćanje isporučenih roba, Kupac će vršiti na osnovu ispostavljene fakture, uz koju je 
Prodavac dužan dostaviti otpremnicu sa podacima o isporučenim količinama robe 
ovjerene od strane ovlaštenog lica Kupca i Prodavca.  
Plaćanje se vrši u roku 90 dana, od dana fakturisanja i to na transakcijski račun 
Prodavca. 
Obaveza plaćanja nastaje danom fakturisanja od strane Prodavca. 

REKLAMACIJE      
    Član 7. 

Kvantitativni prijem Kupac vrši prilikom preuzimanja robe.  
Reklamaciju na kvalitet  i količinu robe Kupac će dostaviti u roku od 5 (pet) dana o 
saznanju da roba ne odgovara kvalitetu u obliku Komisijskog zapisnika koji zajednički 
potpisuju ovlašteni predstavnici Prodavca i Kupca. 
Prodavac je dužan da po prijemu zapisnika neodgovarajućih roba, iste povuče od 
Kupca. 
Prodavac je dužan izvršiti pregled reklamirane robe najkasnije u roku dva dana od 
prijema zapisnika, te sve eventualne nedostatke otkloniti najkasnije u roku tri dana. 
 

IZMJENE I DOPUNE   

  Član 8. 

Izmjene i dopune ovog ugovora mogu se vršiti samo pismenim putem. Naknadni 
aneksi i protokoli mogu mjenjati ili dopunjavati ovaj ugovor pod uslovom da su ga 
potpisali ovlašteni predstavnici ugovornih strana. 

SPOROVI   
Član 9. 

Eventualne sporove koji bi mogli nastati iz ovog ugovora, Ugovorene strane će 
pokušati da riješe sporazumno. 
Ukoliko ugovorene strane ne postignu sporazumno rješenje, za nastale sporove 
nadležan je sud u Sarajevu. 
 
OSTALE ODREDBE 

Član 10. 
Otkaz ovog Ugovora daje se preporučenim pismom, a ugovor se može raskinuti sa 
otkaznim rokom od 30 dana. U slučaju raskida Ugovora, ugovorne strane će izmiriti 
sve svoje obaveze nastale do dana raskida Ugovora.  
 

Član 11. 
Sastavni dio ovog Ugovora je Ponuda ponuđača broj 795/20 od 30.12.2020. godine. 
 

Član 12. 
Ugovor stupa na snagu danom potpisivanja i traje do 10.02.2022. godine ili do 
datuma ispunjenja ugovorenih obaveza po ovom Ugovoru. 
 
       Član 13. 
Ugovor je sačinjen u 6 (šest) istovjetnih primjeraka od kojih dva (2) pripadaju 
Prodavcu, a četiri (4) Kupcu. 
 
„BOM - IMPEKS“ d.o.o. Banja Luka  KJKP "RAD"d.o.o. Sarajevo 
Direktor          v.d. Direktor 
Mitar Samardžija     Mirsad Hošić, dipl. ing. maš. 

 
 

SUPOTPISNIK UGOVORA 
Predsjednik Nadzornog odbora 

 Šaćira Konak, dipl. ecc. 
 
 
 

Broj: 05-03-04-  /21 
Datum: 10.02.2021. godine 


